
Gwasanaethau Share Care 
Y math o ofal a ddarperir Gwasanaeth Cymorth Cartref

Darparwr Cofrestredig Co-Options Ltd 

Lleoedd cofrestredig 0

Iaith y gwasanaeth Y ddwy

Arolygiad blaenorol Arolygiaeth Gofal 
Cymru

17 Gorffennaf 2017

A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth yn gweithio tuag at ddarparu'r 'Cynnig 
Rhagweithiol' ar gyfer y Gymraeg ac mae'n bwriadu dod 
yn wasanaeth dwyieithog neu mae'n gwneud cryn 
ymdrech i hyrwyddo defnydd o'r Gymraeg a diwylliant 
Cymru.’

Crynodeb

Mae'r bobl yn cael y gofal a'r cymorth sydd eu hangen arnynt er mwyn cymryd rheolaeth 
dros eu bywydau eu hunain a dod yn fwy annibynnol. Maent yn cael cyfleoedd i ddysgu neu 
adfer eu sgiliau byw bob dydd, a chânt eu cefnogi i wneud penderfyniadau hyddysg a chael 
gafael ar gyfleoedd i weithio. Mae angen adolygu rhai cynlluniau personol ac asesiadau 
risg. Roedd y bobl a'u perthnasau yn gadarnhaol ynghylch y gofal a'r cymorth a ddarperir 
gan y staff sy'n wybodus, yn gydymdeimladol ac yn ymrwymedig i'w rôl. Caiff y gwasanaeth 
ei arwain yn dda gan reolwr gweladwy, sy'n hawdd mynd ato. Mae angen i'r unigolyn cyfrifol 
wneud gwelliannau er mwyn sicrhau bod y gwasanaeth yn cael ei fonitro mewn perthynas 
â'i berfformiad.

Llesiant 

Gall y bobl gael y wybodaeth gywir pan fydd ei hangen arnynt, yn y ffordd y dymunant. 
Mae'r rheolwr yn siarad Cymraeg yn rhugl a gall y bobl ofyn am staff sy'n siarad 
Cymraeg yn y tîm. Mae datganiad o ddiben a chanllaw i ddefnyddwyr y gwasanaeth ar 
gael sy'n darparu gwybodaeth am y gwasanaeth; mae'r canllaw i ddefnyddwyr y 
gwasanaeth ar gael yn Gymraeg ac mewn fformat hawdd ei ddarllen. Caiff iaith ddewisol 
y bobl a'u hanghenion cyfathrebu eu nodi yn ystod ei sgwrs ‘beth sy'n bwysig’. 
Dywedodd y bobl a'u perthnasau wrthym fod y staff yn gwrando arnynt a'u bod yn cael 
eu trin ag urddas a pharch gan y tîm o staff sy'n gyson ac yn ddibynadwy. Mae 
systemau ar waith i gael adborth gan y bobl a'u perthnasau. 

Mae'r bobl yn cael gwasanaeth sy'n canolbwyntio ar yr unigolyn gan dîm o staff sydd 
wedi'i arwain yn dda. Mae'r unigolyn cyfrifol, rheolwr y gwasanaeth a phob aelod o'r staff 
y gwnaethom siarad â nhw yn frwdfrydig ac yn ymrwymedig i ddarparu gofal a chymorth 
sy'n canolbwyntio ar yr unigolyn. Roedd yr holl sylwadau a gafwyd gan y bobl a'r 
perthnasau y gwnaethom siarad â nhw yn gadarnhaol. Roedd sylwadau'n cynnwys “X is 
funny and helps me a lot”, “the staff team have such a positive influence on my son” a “X 
is brilliant I couldn’t have asked for a better support worker”. Caiff y bobl eu cefnogi i 
gymryd rhan mewn gweithgareddau y maent yn eu mwynhau a gwella eu llesiant; mae 
hyn yn cynnwys ymgysylltu â'r gymuned a chyfrannu ati. Mae gwybodaeth ar gael i'r 
staff sy'n pennu'r ffordd y caiff canlyniadau personol y bobl eu cyflawni a'r ffordd y caiff 
eu hanghenion gofal a chymorth eu diwallu. Mae angen gwneud gwelliannau er mwyn 
sicrhau bod yr holl gynlluniau personol yn cael eu hadolygu o fewn yr amserlen ofynnol.

Mae systemau a phrosesau ar waith i ddiogelu'r bobl rhag risg o gamdriniaeth ac 
esgeulustod. Mae'r staff yn deall eu cyfrifoldebau ac, ar y cyfan, cânt hyfforddiant i 
sicrhau bod y bobl yn ddiogel. Lle y caiff risgiau eu nodi, mae asesiadau ar waith ac mae 
camau yn cael eu cymryd i reoli risgiau lle bynnag y bo'n bosibl. 



Adroddiad terfynol heb ei 
gyhoeddi

Gofal a Datblygiad 

Mae'r gwasanaeth yn hybu diwylliant cadarnhaol hyblyg sy'n canolbwyntio ar yr unigolyn ac 
yn ei rymuso, sy'n cyflawni canlyniadau cadarnhaol i'r bobl. Mae rheolwr y gwasanaeth yn 
sicrhau bod gwybodaeth yn cael ei chasglu cyn cynnig cymorth er mwyn sicrhau bod y 
gwasanaeth yn addas. Mae cynlluniau personol y bobl yn adlewyrchu'r wybodaeth a 
gasglwyd gan y bobl, eu perthnasau a gweithwyr proffesiynol eraill sy'n rhan o'u gofal. Mae 
angen gwneud gwelliannau er mwyn sicrhau bod pob cynllun personol yn cael ei adolygu 
yn ôl yr angen ond o leiaf bob tri mis. Mae cofnodion dyddiol ac adborth gan y bobl a'u 
perthnasau yn dangos bod y bobl yn cymryd rhan mewn gweithgareddau y maent yn eu 
mwynhau. Mae hyn yn cynnwys cyfleoedd i weithio ac 'hyfforddiant teithio', sy'n helpu pobl i 
allu teithio i leoedd gwahanol gyda chymorth gan y staff i ddechrau, ac yna gweithio tuag at 
allu gwneud hyn yn annibynnol. 

Mae'r bobl yn cael eu hamddiffyn rhag wynebu risg o niwed ac esgeulustod y gellir eu 
hosgoi. Mae gan y gwasanaeth weithdrefnau diogelu effeithiol ar waith gan gynnwys 
polisïau a gweithdrefnau i lywio ac arwain y staff. Mae cynlluniau personol y bobl yn nodi 
risgiau y gallant eu hwynebu a'r cymorth sydd ei angen arnynt gan y staff er mwyn aros yn 
ddiogel. Mae hyn yn cynnwys asesiadau risg a chynlluniau rheoli er mwyn helpu'r staff i 
liniaru a rheoli'r risgiau a nodwyd. Mae'r staff yn dangos dealltwriaeth dda o fesurau diogelu 
ac maent wedi nodi risgiau i'r bobl y maent yn eu cefnogi.  

Mae'r gwasanaeth yn hybu arferion hylendid da ac yn rheoli'r risg o haint. Mae systemau 
effeithiol ar waith er mwyn asesu ac ymateb i risgiau mewn perthynas ag atal a rheoli 
heintiau, gan gynnwys y rheini sy'n gysylltiedig â COVID-19. Dywedodd perthnasau wrthym 
fod y staff yn gwisgo'r cyfarpar diogelu personol (PPE) cywir. Mae gan y staff ddealltwriaeth 
dda o'u rôl a disgrifiwyd arferion gweithio diogel. 

Arwain a Rheoli 

Mae gwybodaeth ar gael i'r bobl, eu perthnasau a'r staff. Mae nodau a diben y gwasanaeth 
yn glir yn y datganiad o ddiben. Mae canllaw i ddefnyddwyr y gwasanaeth ar gael mewn 
fformat hawdd ei ddarllen ac yn Gymraeg. Mae gan y staff fynediad at bolisïau a 
gweithdrefnau cyfredol a chafodd hyn ei adlewyrchu yn ein trafodaethau â'r staff. 

Mae'r systemau recriwtio staff yn foddhaol yn y gwasanaeth. Gwelsom fod ffeiliau'r staff yn 
cynnwys y gwiriadau diogelwch digonol hanfodol, gan sicrhau addasrwydd y staff i weithio 
gydag oedolion sy'n agored i niwed. 

Mae'r bobl yn cael gofal a chymorth cyson. Mae'r tîm o staff yn gyfarwydd iawn ag arferion 
y bobl, eu dewisiadau a'u hanghenion. Roedd adborth gan unigolion a pherthnasau yn 
cynnwys y canlynol,  “the staff are very reliable and flexible”, “communication from the 
manager is second to none” a “I can't fault the punctuality” a“the service has been my 
lifeline, I’m so grateful”. 

Mae'r staff yn teimlo eu bod yn cael eu cefnogi yn eu rôl a bod hyfforddiant ar gael iddynt ar 
y cyfan. Roedd y staff y gwnaethom siarad â nhw yn rhoi adborth cadarnhaol i ni yn gyson 
am y cymorth y maent yn ei gael ac roedd dogfennaeth goruchwylio yn cefnogi hyn. Roedd 
sylwadau yn cynnwys y canlynol, “X is the best manager I’ve had”, “I feel very supported 
and safe especially during COVID-19, information is always available to us and 
communication is great from the manager” a “X is very supportive and approachable”. Mae 
hyfforddiant gorfodol a hyfforddiant sy'n benodol i'r gwasanaeth ar gael i'r staff, ond roedd 
angen hyfforddiant gloywi ar rai aelodau o'r staff. Rhoddwyd sicrwydd i ni fod hyn yn cael ei 
drefnu ar hyn o bryd. 

Ar y cyfan, mae'r bobl yn cael gwasanaeth lle mae'r darparwr wedi rhoi systemau ar waith i 
fonitro ac adolygu ansawdd y gofal a'r cymorth a ddarperir. Mae'r bobl a'u perthnasau yn 
cael cyfle i roi adborth ar y gwasanaethau a ddarperir; mae'r holiaduron hefyd ar gael yn 
Gymraeg. Mae adolygiad o ansawdd y gofal ar gael sy'n dangos y ffordd y gall y 
gwasanaeth wella ymhellach. Mae strwythur rheoli clir ar waith ac mae'r unigolyn cyfrifol yn 
ymwybodol o'i ofynion rheoliadol. Mae angen gwneud gwelliannau er mwyn sicrhau bod 
systemau ar waith i ddarparu tystiolaeth i ddangos bod ymweliadau bob tri mis yn cael eu 
logio a’u cofnodi.  

Yr Amgylchedd 

Y meysydd i'w gwella a'r camau a nodwyd yn yr arolygiad blaenorol

Dim

Meysydd lle y mae angen gweithredu ar unwaith

Dim 

Meysydd y mae angen eu gwella

Rhaid i gynlluniau personol gael ei adolygu fel sy’n ofynnol, a 
phan fo'n ofynnol, ond o leiaf bob tri mis 

Mae'n rhaid i'r unigolyn cyfrifol sicrhau bod systemau ar waith i 
ddarparu tystiolaeth bod ymweliadau bob tri mis wedi’u logio 
a’u cofnodi.  

Rheoliad 16

Rheoliad 72

Nid ydym wedi cyflwyno hysbysiad diffyg cydymffurfiaeth y tro hwn. Mae hyn am nad oedd 
unrhyw risg uniongyrchol na sylweddol na chanlyniadau gwael i'r plant sy'n defnyddio'r 
gwasanaeth. Rydym yn disgwyl i'r darparwr cofrestredig gymryd camau i unioni hyn, a 
chaiff y mater ei ystyried eto yn ystod yr arolygiad nesaf.

Dyddiad Cyhoeddi 

22  Rhagfyr 2020

